Gipuzkoako Foru Aldundiak eta Gipuzkoako Hipika Federazioak 2007-2008 ikasturterako eskola kiroleko programa garatzea erabaki dute benjamin, alebin, infantil eta kadete kategorietan.
Laburbilduz, hona hemen programan ageri diren jarduera nagusiak:
1. Parte hartzeko ibilbidea

a) Eskola kirolean hasteko jarduerak: kirol modalitate desberdinak irakasteko dira, ez daude lotuta lehiaketetan parte hartzearekin, eta irekiak dira parte hartu nahi duten ikasle guztientzat (benjamin, alebin, infantil eta kadete kategoriak), bakoitzaren kirol gaitasunagatik inolako mugarik jarri gabe. Hipika modalitatean hiru maila eskainiko dira:
0 maila: lehen hartu-emanak edo bataio hipikoa. Saio bat izan ohi da.
1. maila: 10 eguneko ikastaroa;  Hipika Federazioak egin ohi duen Lauoinka 1. mailako azterketa egiteko prestatuko da ikaslea. 
Helburua: zaldia garbitu eta kabestrutik helduta eraman ondoren, ikasleak gai izan behar du pausoan eta trostan ibiltzeko.
2. maila: jarduera kontrolatua egingo da ikasturte guztian zehar. Euskadiko Hipika Federazioak egin ohi duten Lauoinka 2. mailako azterketa egiteko prestatuko da ikaslea.
Helburua: zaldia goitik behera garbitu ondoren, brida eta zela jarri, eta pausoan, trostan eta lauoinka ibiltzeko gai izan behar du ikasleak.
b) Parte hartzeko lehiaketa: Hautapen eskema hutsetik kanpo egiten diren kirol lehiaketak dira. Heziketa eta aisialdiko jardueratzat hartzen dira eta ez dago inolako mugarik parte hartzaile kopuruari dagokionez. Lehiaketa hauek arautzerakoan ikasle guztiek txandan-txandan hainbat kirol ezagutu eta egiteko duten eskubidea bermatu nahi da. Hipika modalitatean alebin, infantil eta kadete kategorietako ikasleentzako lehiaketak sartuko dira, Gipuzkoako Foru Aldundiak eta Gipuzkoako Hipika Federazioak adostutako lehiaketa egutegiari jarraituz. 
2. Errendimenduan hasteko ibilbidea

a) Teknifikazio jarduerak: jarduera horien helburua da errendimenduko kirola egiteko gaitasuna duten ikasleak trebatzea, teknikaren, taktikaren eta egoera fisikoaren ikuspegitik.  Parte hartzeko ibilbideko jardueren eta errendimenduan hastekoen arteko lotura dira. Hipika modalitatean alebinetako 2. urtekoei, infantilei eta kadeteei eskainiko zaizkie jarduerak horiek eta bi maila izango dituzte, hastapen jardueretako 0, 1 eta 2. mailen osagarri.
3. maila: jarduera kontrolatua egingo da ikasturte guztian zehar. Euskadiko Hipika Federazioak egin ohi duten Lauoinka 3. mailako azterketa egiteko prestatuko da ikaslea.
Helburua: zaldia ondo dagoela egiaztatu eta ekipamendua jarri ondoren, gai izan beharko da pausoan, trostan zein lauoinka ibiltzeko, oztopo bakanetan eta era guztietako lur motetan  .
4. maila: jarduera kontrolatua egingo da ikasturte guztian zehar. Euskadiko Hipika Federazioak egin ohi duten Lauoinka 4. mailako azterketa egiteko prestatuko da ikaslea.
Helburua: zaldiaren mantenimendua, beharrak, mugimendua eta portaera ondo ezagutu beharko ditu, eta autonomia izan beharko du pausoan, trostan zein lauoinka ibiltzeko, era guztietako lur motetan eta oztopodun ibilbideetan.
Eskola Kiroleko asegurua
Parte hartzeko ibilbidean (kirolean hasteko jardueretan eta parte hartzeko lehiaketetan) zein errendimenduan hasteko ibilbidean parte hartzen duten ikasleak Gipuzkoako Foru Aldundiak kontratatuta duen eskola kiroleko aseguruaren onuradun izango dira; aseguru horrek eskola kiroleko programaren barruan kirola egiteak dakartzan arriskuak estaliko dizkie.

